
Illum, 6 ta’ Gunju 2023 

Il-Qorti,
Rat l-akkuzi dedotti kontra l-appellant George Galea ta’ wiehed u hamsin (51) sena, imwieled fl-20 ta’ Settembru 1971 gewwa Paola, iben George u Evelyn, detentur tal-Karta ta’ l-Identità bin-Numru 499671(M), akkuzat quddiem il-Qorti tal-Magistrati (Malta):

Talli bejn il-lejl ta’ nhar id-9 ta’ Novembru 2022 u l-10 ta’ Novembru 2022 gewwa il-Gzejjer Maltin naqas milli jhares il-kundizzjonijiet imposti fuqu mill-Qorti Kriminali (Malta) Imhallef Onor. Consuelo Scerri Herrera LL.D., Dip. Matr. (Can), Ph.D, fid-digriet taghha tal-5 ta’ Ottubru 2022 li bih tat il-helsien mill-arrest b’diversi kundizzjonijiet;

U aktar talli fl-istess data, hin, lok u cirkustanzi, naqas milli jhares il-kundizzjonijiet imposti fuqu mill-Qorti tal-Magistrati (Malta) Magistrat Dr. A. Micallef Trigona LL.D., b’digriet datat 4 ta’ Lulju 2014 u varjat mill-Qorti Kriminali Mhallef Dr. Antonio Mizzi fil-21 ta’ Lulju 2014 u varjat mill-Qorti Kriminali Mhallef Dr. David Scicluna LL.D., li permezz tieghu nghata l-helsien mill-arrest b’diversi kundizzjonijiet;

U aktar talli fl-istess data, hin, lok u cirkustanzi u fiz-zmien ta’ qabel f’dawn il-gzejjer Maltin ghamel uzu jew saq vettura minghajr il-pjanci tan-numri tar-registrazzjoni jew mhux skond ir-regolamenti tat-traffiku;

U aktar talli fl-istess dati, hinijiet, lok u cirkustanzi rrenda ruhu recediv ai termini ta’ l-Artikolu 49 tal-Kapitolu 9 tal-Ligijiet ta’ Malta permezz ta’ sentenzi moghtija fil-konfront tieghu, mill-Qrati ta’ Malta, liema sentenzi huma definittivi u ma jistghux jinbidlu;

Rat it-talba tal-Prosekuzzjoni sabiex f’kaz ta’ htija tirrevoka l-helsien mill-arrest ta’ George Galea u kif ukoll tarrestah mill-gdid;

Rat it-talba ulterjuri tal-Prosekuzzjoni sabiex f’kaz ta’ htija tikkundanna lil George Galea ghall-hlas ta’ spejjez li jkollhom x’jaqsmu mal-hatra ta’ esperti jew periti fil-proceduri, hekk kif ikkontemplat fl-Artikolu 533 tal-Kapitolu 9 tal-Ligijiet ta’ Malta; 

Rat is-sentenza tal-Qorti tal-Magistrati (Malta) tat-2 ta’ Frar, 2023, filwaqt li ma sabitx lill-imputat hati tar-raba’ imputazzjoni dedotta fil-konfront tieghu u b’hekk illiberatu minnha, wara li rat u kkunsidrat l-Artikoli 17 (b), 31, 579 (2) tal-Kap.9 tal-Ligijiet ta’ Malta, l-Artikolu 15 (1) (a) tal-Kap.65 tal-Ligijiet ta’ Malta u r-Regolament 32 (1) (4) (7) tal-Legislazzjoni Sussidjarja 368.02, sabet lill-imputat hati ta’ l-ewwel, it-tieni u t-tielet imputazzjonijiet dedotti fil-konfront tieghu u kkundannatu ghall-perjodu ta’ sena (1) prigunerija effettiva.

Ai termini ta’ l-Artikolu 579 (2) tal-Kap.9 tal-Ligijiet ta’ Malta, il-Qorti ordnat l-konfiska tas-segwenti ammonti:

Tas-somma ta’ elfejn Euro (€2,000) u tas-somma ta’ hamest elef Euro (€5,000) imposti rispettivament bhala depozitu u garanzija bid-Digriet ghall-Helsien mill-Arrest moghti mill-Qorti Kriminali fil-5 ta’ Ottubru, 2022; u 
Tas-somma ta’ tlett elef Euro (€3,000) mis-somma ta’ tletin elf Euro (€30,000) imposta bhala depozitu bid-Digriet ghall-Helsien mill-Arrest moghti mill-Qorti tal-Magistrati (Malta) fl-4 ta’ Lulju, 2014. 

Ai termini ta’ l-Artikolu 579(3) tal-Kap.9 tal-Ligijiet ta’ Malta, laqghet t-talba tal-Prosekuzzjoni u rrevokat l-helsien mill-arrest moghti lill-imputat bis-sahha tad-Digriet moghti mill-Qorti Kriminali datat 5 ta’ Ottubru, 2022 u tad-Digriet moghti mill-Qorti tal-Magistrati (Malta) datat 4 ta’ Lulju, 2014, kif varjat bid-Digrieti tal-Qorti Kriminali datati 21 ta’ Lulju, 2014 u 28 ta’ Novembru, 2014 u bid-Digrieti tal-Qorti tal-Magistrati (Malta) bhala Qorti Istruttorja datati 16 ta’ Dicembru, 2014, 23 t’ April, 2015 u 29 ta’ Jannar, 2016, u ordnat l-arrest mill-gdid ta’ l-imputat.  

Ai termini ta’ l-Artikolu 15 (3) tal-Kap.65 tal-Ligijiet ta’ Malta, il-Qorti skwalifikat lill-imputat milli jkollu jew milli jikseb licenza tas-sewqan ghall-perjodu ta’ sena (1) dekoribbli mid-data ta’ din is-sentenza.

Peress illi f’dawn il-proceduri ma gew nominati l-ebda Esperti u/jew Periti, il-Qorti astjeniet milli tieghu konjizzjoni tat-talba tal-Prosekuzzjoni bbazata fuq l-Artikolu 533 tal-Kap.9 tal-Ligijiet ta’ Malta.

Rat ir-rikors tal-appellanti George Galea minnu pprezentat fit-13 ta’ Frar, 2023, fejn talab lil din il-Qorti sabiex joghgobha tilqa` dan l-appell billi:-
1. Tikkonferma r-raba imputazzjoni fejn sabitu mhux hati.
2. Tirrevokha dwar l-applikazzjoni ta’ l-Artikolu 32(1) u (7) tar-Regolamenti dwar ir-Registrazzjoni u Licenzjar ta’ Vetturi bil-Mutur, Legislazzjoni Sussidjarja 368.02, l-Artikolu 15(1)(a) tal-Kap 65 tal-Ligijiet ta’ Malta u l-Artikoli 17(b) u 31 tal-Kap 9 tal-Ligijiet ta’ Malta;
3. Thassar, tirrevoka u tannulla s-sentenza appellata fejn sabitu hati tal-ewwel, it-tieni u t-tielet akkuzi dedotti kontra tieghu u minflok tilliberah minn kull imputazzjoni, htija u piena, jew in subsidum, f’kaz li l-Qorti ssib htija fil-konfront tieghu, timmodifika l-istess sentenza appellata, limitatament in kwantu ghall-piena, billi tirrevoka l-piena nflitta ta’ sena (1) prigunerija effettivi;
4. Tirrevoka l-konfiska ta’ elfejn Euro (€2,000) u tas-somma ta’ hamest elef Euro (€5,000) imposti rispettivament bhala depozitu u garanzija bid-Digriet ghall-Helsien mill-Arrest moghti mill-Qorti Kriminali fil-5 t’Ottubru 2022 u tas-somma ta’ tlett elef Euro (€3,000) mis-somma ta’ tletin elf Euro (€30,000) imposta bhala depozitu bid-Digriet ghall-Helsien mill-Arrest moghti mill-Qorti tal-Magistrati (Malta) fl-4 ta’ Lulju 2014.
5. Thassar, tirrevoka u tannulla r-revoka tal-helsien mill-arrerst moghti lill-appellant bis-sahha tad-Digriet moghti mill-Qorti Kriminali datat 5 t’Ottubru 2022 u tad-Digriet moghti mill-Qorti tal-Magistrati (Malta) datat 4 ta’ Lulju 2014, kif varjat bid-Digrieti tal-Qorti Kriminali datati 21 ta’ Lulju 2014 u 28 ta’ Novembru 2014 u bid-Digrieti tal-Qorti tal-Magistrati (Malta) bhala Qorti Istruttorja datati 16 ta’ Dicembru 2014, 23 t’April 2015 u 29 ta’ Jannar 2016;
6. Thasssar, tirrevoka u tannulla l-ordni ta’ l-arrest mill-gdid ta’ l-appellant, kif ukoll,
7. Thassar, tirrevoka u tannulla l-iskwalifika lill-appellant milli jkollu jew milli jikseb licenzja tas-sewqan ghall-perjodu ta’ sena (1) dekorribbli mid-data tas-sentenza appellata, u minflok tinfliggi piena alternattiva minn dik karcerarja li tixraq ghal kaz.

Rat illi l-aggravji huma cari u manifesti u jikkonsistu fis-segwenti:

Illi l-aggravvji huma cari u manifesti u jikkonsistu fis-segwenti

Apprezzament Hazin tal-Fatti, tal-Provi u tax-Xhieda

Illi f’pagna 6 u 7 tas-sentenza il-Qorti tal-Magistrati qalet

“Mill-provi prodotti mill-Prosekuzzjoni u kuntrarjament ghal dak sottomess midDifiza waqt it-trattazzjoni, jirrizulta li l-imputat, flimkien ma’ terza persuna, ossia certu Keith Testa, twaqqaf mill-Pulizija ta’ l-RIU, u cioè PC479 Frank Anthonty Portelli u PC167 Philip Camilleri, nhar l-10 ta’ Novembru 2022 ghall-habta tas- 2:20a.m., waqt li kienu f’vettura minghajr il-pjanci tar-registrazzjoni. 

Ghalkemm id-Difiza ssottomettiet illi l-Prosekuzzjoni ma rnexxilhiex tistabilixxi u tipprova lil hinn minn kull dubju ragonevoli l-hin li fih l-imputat twaqqaf u dana ghaliex, dejjem skond id-Difiza, l-Ispettur Lydon Zammit semma l-hin tas- 2:30/2:45a.m., filwaqt li l-Ufficjali ta’ l-RIU PC479 Frank Anthony Portelli u PC167 Philip Camilleri jsemmu l-hin tas-1:30a.m., u addirittura r-Rapport tal-Pulizija esebit minn PS1301 Christian Bonello jsemmi l-hin tas-2:20a.m., meta l-provi prodotti jigu kkunsidrati b’mod akkurat u mhux b’mod superficjali jew addirittura distort, jirrizulta li dak sottomess mid-Difiza ma huwiex assolutament minnu. 

Huwa veru li l-Ufficjali ta’ l-RIU jsemmu l-hin tas-1:30a.m., izda mix-xhieda taghhom jirrizulta li dan kien il-hin li huma gew infurmati bis-serqa fl-istabbiliment Diamonds & More gewwa H’Attard. Dejjem mix-xhieda taghhom jirrizulta li huma raw lill-imputat u lit-terza persuna li kien mieghu ghaddejjin f’vettura minghajr pjanci iktar tard waqt li kienu qed jaghmlu ronda fl-inhawi bhala parti mill-investigazzjonijiet preliminari dwar l-allegata serqa. Mir-Rapport tal-Pulizija imbaghad jirrizulta kjarament li l-Ufficjali tal-Pulizija waqqfu lill-imputat u lit-terza persuna li kien hemm mieghu ghall-habta tas-2:20a.m. Huwa dan il-hin li fih twaqqaf l-imputat u mhux is-1:30a.m. Ghalkemm huwa veru wkoll li l-Ispettur Lydon Zammit semma’ l-hin ta’ bejn is-2:30a.m./2:45a.m., minn qari akkurat tax-xhieda tieghu jirrizulta li dan huwa l-hin meta hu gie nfurmat dwar l-arrest ta’ l-imputat u tat-terz u mhux il-hin li fih twaqqfu l-imputat u t-terza persuna li kien hemm mieghu. 
Kuntrarjament ukoll ghal dak sottomess mid-Difiza waqt it-trattazzjoni, mill-provi prodotti mill-Prosekuzzjoni, senjatament mix-xhieda ta’ PC479 Frank Anthony Portelli, jirrizulta li s-sewwieq tal-vettura fil-fatt kien l-imputat George Galea. Ix-xhieda ta’ PC479 Frank Anthony Portelli ma giet kontradetta jew imxejna bl-ebda mod u l-Qorti ma ghandha l-ebda raguni ghalfejn ma temmnux.”

Illi l-Qorti ta’ l-Appell Kriminali Inferjuri permezz ta’ sentenza datata 13 ta’ Jannar 2016 fl-ismijiet Il-Pulizija vs Matthew Degabriele  fir-rigward apprezzament havin tal-fatti  ppronunzjat illi 

“Dan kien appell tal-Avukat Generali dwar fatti li kien jirrikjedi apprezzament mill-gdid tal-provi. F'dan ir-rigward il-gurisprudenza in materja tal-Qorti hi cara u kostanti fis-sens li l-Qorti tal-Appell Kriminali ma tiddisturbax l-apprezzament tal-provi li tkun ghamlet l-ewwel Qorti jekk mhux ghal ragunijiet gravi, b'mod li din il-Qorti tirrevedi l-apprezzament ta' dik il-Qorti fl-eventwalita` biss li l-ewwel Qorti ma setghetx ragjonevolment u legalment tasal ghall-konkluzjonijiet li waslet ghalihom fuq l-iskorta tal-provi prodotti.” 

Illi l-kaz in ezami jirrikjedi apprezzament mill-gdid tal-provi, ghalkemm f'dan ir-rigward il-gurisprudenza in materja tal-Qorti hi cara u kostanti fis-sens li l-Qorti tal-Appell Kriminali ma tiddisturbax l-apprezzament tal-provi li tkun ghamlet l-ewwel Qorti, jezistu ragunijiet gravi, b'mod li din il-Qorti ghandha tirrevedi l-apprezzament ta' dik il-Qorti minhabba li l-ewwel Qorti ma setghetx ragjonevolment u legalment tasal ghall-konkluzjonijiet li waslet ghalihom fuq l-iskorta tal-provi prodotti.

Dan ghaliex il-konkluzjonijiet li waslet ghalihom l-ewwel Qorti ma sarux fuq l-iskorta tal-provi prodotti kollha u ghalhekk tali konkluzzjonijiet ma kinux ragjonevoli u legali. Ghalhekk din l-Onorabbli Qorti tal-Appell ghandha tiddisturba l-apprezzament tal-provi li ghamlet l-ewwel Qorti ghaliez jezistu dawn ir-ragunijiet gravi sabiex taghmel dan.
Illi dan huwa manifest fil-parti fuq citata fejn l-istess Qorti tirreferi ghal hin li xehed fuqu l-Ispettur Lydon Zammit fejn semma l-hin tas-2:30/2:45a.m. filwaqt li l-Ufficjali ta’ l-RIU PC 479 Frank Anthony Portelli u PC167 Philip Camilleri jsemmu l-hin tas-1:30a.m. u addirittura r-Rapport tal-Pulizija esebit minn PS1301 Christian Bonello jsemmi l-hin 2:20a.m., filwaqt li skartat kompletament dak li xehed PS1301 Christian Bonello fix-xhieda moghtija waqt is-seduta tat-2 ta’ Dicembru 2022, fol. 93 sa 97 tal-process, fejn ikkonferma li l-appellant u t-terza persuna li kellu mieghu twaqqfu mill-Pulizija ghall-habta tas-2.00a.m. ta’ l-10 ta’ Novembru 2022.

Illi l-ewwel Qorti ddikjarat illi meta l-provi jigu kkunsidrati b’mod akkurat u mhux b’mod superficjali jew addirittura distort, jirrizulta li dak sottomess mid-Difiza ma huwiex assolutament minnu.

Illi dak li ghamlet l-ewwel Qorti kien prorju dak li qalet hi li ghamlet id-Difiza u propju konsiderazzjoni tal-provi b’mod superficjali jew addirittura distort, izda zgur mhux mod akkurat. Dan huwa car u manifest ghaliex l-ewwel Qorti ma kkunsidratx il-provi kollha b’mod akkurat ghaliex li kieku ghamlet dan kienet tikkunsidra dak li kkwotat hija stess f’pagna 5 tas-sentenza meta ghamlet referenza ghal dak li xehed PS1301 Christian Bonello fix-xhieda moghtija waqt is-seduta tat-2 ta’ Dicembru 2022, fol. 93 sa 97 tal-process, fejn ikkonferma li l-appellant u t-terza persuna li kellu mieghu twaqqfu mill-Pulizija ghall-habta tas-2.00a.m. ta’ l-10 ta’ Novembru 2022.

Illi dan ifisser manifestament u carament li l-ewwel Qorti ma waslitx ragjonevolment u legalment ghall-konkluzjonijiet li li waslet ghalihom fuq l-iskorta tal-provi kollha prodotti, immma ghamlet apprezzament tal-provi b’mod superficjali u distort meta tali apprezzament kellu jkun akkurat fuq l-iskorta tal-provi kollha prodotti.  

Illi ghalhekk din l-Onorabbli Qorti tal-Appell Kriminali ghandha tiddisturba l-apprezzament tal-provi li ghamlet l-ewwel Qorti ghal ragunijiet gravi, b'mod li din il-Qorti tirrevedi l-apprezzament ta' dik il-Qorti fl-eventwalita` cara u manifesta li l-ewwel Qorti ma setghetx ragjonevolment u legalment tasal ghall-konkluzjonijiet li waslet ghalihom fuq l-iskorta tal-provi prodotti.

Illi l-Qorti ta’ l-Appell Kriminali Inferjuri permezz ta’ sentenza datata 28 ta’ Jannar 2009 fl-ismijiet Il-Pulizija vs Etienne Sammut fir-rigward apprezzament ta’ provi ppronunzjat illi:

“Meta jsir appell minn decizjoni tal-Qorti tal-Magistrati bhala Qorti ta' Gudikatura Kriminali tal-Appell Kriminali ma tirrimpjazzax id-diskrezzjoni fl-apprezzament tal-provi ezercitata mill-Ewwel Qorti izda taghmel apprezzament approfondit tal-istess biex tara jekk dik l-Ewwel Qorti kinitx ragjonevoli fil-konkluzjoni taghha.

Jekk, izda, din il-Qorti tasal ghall-konkluzjoni li l-Ewwel Qorti,fuq provi li kellha quddiemha, ma setghetx ragjonevolment u legalment tasal ghall-konkluzjoni li waslet ghaliha, allura din tkun raguni valida, jekk mhux addirittura impellenti, sabiex din il-Qorti tiddisturba dik id-diskrezzjoni u konkluzjoni.”

Illi dan ifisser illi ghar-ragunijiet fuq citati din l-Onorabbli Qorti ta’ l-Appell Kriminali ghandha taghmel apprezzament approfondit tal-istess provi biex tara jekk dik l-Ewwel Qorti kinitx ragjonevoli fil-konkluzjoni taghha u din il-Qorti ghandha tasal ghall-konkluzjoni li l-Ewwel Qorti, fuq provi li kellha quddiemha, ma setghetx ragjonevolment u legalment tasal ghall-konkluzjoni li waslet ghaliha, allura din hija raguni valida, jekk mhux addirittura impellenti, sabiex din il-Qorti tiddisturba dik id-diskrezzjoni u konkluzjoni.

Illi l-Qorti ta’ l-Appell Kriminali Inferjuri permezz ta’ sentenza datata 23 ta’ Jannar 2007 fl-ismijiet Il-Pulizija vs Charles Bianco fir-rigward t’apprezzament ta’ xhieda  ppronunzjat illi:

“Differenzi ta' dettal fil-mod kif xhud jara episodju trawmatiku huwa haga normali u, sakemm fis-sostanza x-xhieda tkun taqbel, ma jfissirx illi dik ix-xhieda ghandha tigi skartata. Il-ftit ecitament li jhossu xi xhieda meta jsibu ruhhom fl-ambjent ta' awla tal-qorti, ukoll jekk ikunu familjari ma' dak l-ambjent, izda jkunu qed jixhdu in rebus suis, u aktar meta jkunu qeghdin jirrakontaw episodju li ghalihom kien trawmatiku, ma jnaqqasx il-valur tax-xhieda taghhom u l-kredibilita' tal-istess xhieda. Xi diskrepanzi zghar li jista' jkun hemm fl-istess xhieda hija indikazzjoni li ma kienx hemm, se mai, ftehim bejn ix-xhieda dwar dak li kellu jinghad.”

Illi fil-kaz in ezami jfisser li d-differenza tad-dettall tal-hin kif PS1301 Christian Bonello ra fl-episodju li l-appellant u t-terza persuna li kellu mieghu twaqqfu mill-Pulizija ghall-habta tas-2.00a.m. ta’ l-10 ta’ Novembru 2022 huwa haga normali u, sakemm fis-sostanza x-xhieda tkun qablet fis-sens li twaqqfu mill-Pulizija l-appellant u t-terza persuna li kellu mieghu ghall-habta tas-2.00a.m. ta’ l-10 ta’ Novembru 2022, ma jfissirx illi dik ix-xhieda ta’ PS1301 ghandha tigi skartata. Il-ftit ecitament li hass PS1301 Christian Bonello meta sab ruhu fl-ambjent ta' awla tal-qorti, ukoll jekk huwa familjari ma' dak l-ambjent, meta kien qieghed jirrakonta dan l-episodju, ma jnaqqasx il-valur tax-xhieda tieghu u l-kredibilita' tal-istess xhud. Id-diskrepanza fil-hin li kien hemm fl-istess xhieda hija indikazzjoni li ma kienx hemm, se mai, ftehim bejn ix-xhieda dwar dak li kellu jinghad. 

Stabbiliti dawn il-fatti l-appellant ser jghaddi biex jikkonsidra l-imputazzjonijiet dedotti fil-konfront tieghu.

L-ewwel u t-tieni imputazzjoni

Illi l-appellant sahaq hafna fuq l-interpretazzjoni li ghandu jinghata d-Digriet tad-29 ta’ Jannar 2016. Illi dan ghandu jinftiehem li l-appellant kellu jirrikaza fis-2.15a.m. kuljum u mhux biss meta jkun xoghol ma’ Orsini. Mill-provi prodotti fil-kaz in ezami ossia ix-xhieda ta’ PS1301 Christian Bonello moghtija waqt is-seduta tat-2 ta’ Dicembru 2022, fol. 93 sa 97 tal-process, jirrizulta li nhar l-10 ta’ Novembru 2022 l-appellant instab barra fit-triq li taghti ghal Buqana direzzjoni lejn ir-Rabat fis-2.00a.m. u ghaldaqstant fic-cert ma kellux jinstab id-dar tieghu. Dan ifisser ghalhekk li l-appellant palezament ma kisirx il-kundizzjoni tar-rinkazar fid-Digriet ghall-Helsien mill-Arrest moghti fl-4 ta’ Lulju 2014,  kif varjata bid-Digriet tad-29 ta’ Jannar 2016. Minn dan jirrizulta ghalhekk, lil hin minn kull dubju ragjonevoli l-appellant m’ghandux jinstab hati tat-tieni imputazzjoni dedotta fil-konfront tieghu.



It-tielet imputazzjoni

Illi din l-imputazzjoni ma setghetx tigi milqugha ghaliex il-vettura in kwistjoni ma gietx esebita bhala prova f’dawn l-atti, meta tali vettura giet elevata u mizmuma mil-Pulizija. Illi ghal dan in-nuqqas lampanti tal-prosekuzzjoni m’ghandux jaghmel tajjeb ix-xhieda ta’ ben tlett ufficjali tal-Pulizija, ossia ta’ PC479 Frank Anthony Portelli, PC167 Philip Camilleri u ta’ PS1301 Christian Bonello, li kollha allegatament xehdu li l-vettura in kwistjoni, allegatament kienet misjuqa mill-appellant, hekk kif xehed PC479 Frank Anthony Portelli, kienet allegatament minghajr il-pjanci tar-registrazzjoni. Ix-xhieda ta’ dawn it-tlett ufficjali tal-Pulizija ma kelliex ghalfejn tigi kontradetta bl-ebda mod u ghaldaqstant ghalkemm il-Qorti ma sabet l-ebda raguni ghalfejn ma ghandhiex temminhom, il-fatt jibqa’ li tali vettura ma gietx ezebita b’konsegwenza li tali imputazzjoni ma setghetx tigi milqugha.

Illi l-appellant ma setghax u ma kellux jinstab hati ta’ din l-imputazzjoni ghar-raguni li ma giex ippruvat min kien id-detentur tal-licenzja tal-vettura. Illi l-fehma tal-Qorti li tali sottomissjoni hija totalment irrelevanti ghar-reat in kwistjoni hija fehma totalment zbaljata ghaliex dan l-artiklu tal-ligi jirreferi specifikament ghall-pjanci godda tal-vetturi li jinghataw lid-detentur tal-licenzja tal-vettura, mela allura l-ewwel u qabel kollox riedet issir il-prova li l-appellant kien id-detentur tal-licenzja tal-vettura in kwistjoni. La darba din ma saritx u ma tirrizulta minn imkien mill-process l-appellant ma setghax u ma kellux jinstab hati ta’ din l-imputazzjoni.

L-Applikazzjoni ta’ l-Artikolu 32(1) u (7) tar-Regolamenti dwar ir-Registrazzjoni u Licenzjar ta’ Vetturi bil-Mutur, Legislazzjoni Sussidjarja 368.02, l-Artikolu 15(1)(a) tal-Kap 65 tal-Ligijiet ta’ Malta u l-Artikoli 17(b) u 31 tal-Kap 9 tal-Ligijiet ta’ Malta. 

L-ewwel Onorabbli Qorti applikat dawn l-artikoli tal-Legislazzjoni Sussidjarja u tal-Kap 65 u 9 tal-Ligijiet ta’ Malta dawn ma jikkonfiguraw mkien fl-akkuzi kif dedotti kontra l-appellant. Illi l-Qorti tal-Magistrati hija marbuta strettament bl-Artikoli citati fl-akkuza. La dawn l-artikoli msemmija ma jikkonfugurawx fl-akkuzi dedotti ma setghetx il-Qorti tehodhom in konsiderazzjoni meta dawn l-artikoli jgibu zieda fil-piena.
Illi minn dawn id-dispozizzjonijiet tal-Ligi jirrizulta b’mod car li dawn ma jirrigwardjawx sewqan ta’ vettura minghajr pjanci ta’ registrazzjoni, imma sewqan minghajr licenzja. La darba l-appellant kien akkuzat b’akkuza ta’ sewqan ta’ vettura minghajr pjanci ta’ registrazzjoni ma jistax jinstab responsabbli ghal reat ta’ sewqan minghajr licenzja meta ma kienx akkuzat b’dan ir-reat. La darba l-appellant allegatament instab li qed isuq vettura minghajr il-pjanci tar-registrazzjoni, m’ghandux ikun l-istess appellant li jirrispondi ghal-sewqan minghajr licenzja meta ma kienx akkuzat b’dan ir-reat.

Fid-dawl ta’ dan kollu appena osservat ghalhekk il-Qorti kienet zbaljata meta qieset li l-Prosekuzzjoni irnexxiela tipprova lil hinn minn kull dubju ragonevoli li l-appellant huwa hati tat-tielet imputazzjoni dedotta fil-konfront tieghu, u ghalhekk din l-Onorabbli Qorti ta’ l-Appell Kriminali ghandha tillibera lill-appellant minn din l-imputazzjoni dedotta fil-konfront tieghu.

Illi l-appellant izid jghid li l-liberatorja tieghu ghat-tielet imputazzjoni tissarraf ukoll ghall-liberatorja ta’ l-ewwel u tat-tieni imputazzjonijiet dedotti fil-konfront tieghu, jsegwi li ma kkomettiex delitt iehor ta’ natura volontarja waqt li kien mehlus mill-arrest u in bazi ghal dan ukoll m’ghandux jinstab hati ta’ l-ewwel u t-tieni imputazzjoni dedotti fil-konfront tieghu.  
Piena 

Il-piena kienet assolutament gravuza. Diga’ inghad illi gew applikati kontra l-appellant l-Artikolu 32(1) u (7) tar-Regolamenti dwar ir-Registrazzjoni u Licenzjar ta’ Vetturi bil-Mutur, Legislazzjoni Sussidjarja 368.02, l-Artikolu 15(1)(a) tal-Kap 65 tal-Ligijiet ta’ Malta u l-Artikoli 17(b) u 31 tal-Kap 9 tal-Ligijiet ta’ Malta li ma gewx citati fl-akkuza u l-piena anke fil-kwadru ta’ persuna illi huwa ghal madwar ghaxar snin bil-kundizzjonijiet ghall-helsien mill-arrest jottempora ruhu maghhhom rigorozament filwaqt li l-Qorti ghamlet referenza biss ghal Digriet tal-Helsien mill-Arrest ftit iktar minn xahar qabel l-allegat reat li ghandu jigi liberat minnu. 

Illi mhassrin l-Artikoli li ma gewx citati fl-akkuza l-Qorti hija f’qaghda li tezamina il-personalita’ ta’ l-appellant u konsegwentement taghmel valutazzjoni anke permezz ta’ social worker jew probation officers halli jezaminaw l-andament ta’ l-istess appellant.
Rat l-atti tal-kawza.
Rat ix-xhieda li ddeponew fl-atti ta’ din il-kawza.
Rat id-dokumenti esebiti.
Rat il-fedina penali aggornata tal-appellant
Ikkunsidrat,

Jinghad li l-aggravji kollha  jirrigwardaw l-apprezzament tal-provi traskritti li ghamlet l-ewwel Qorti. Issa hu principju ormaj stabilit fil-gurisprudenza ta’ din il-Qorti (kemm fil-kaz ta’ appelli minn sentenzi tal-Qorti tal-Magistrati kif ukoll fil-kaz ta’ appelli minn verdetti w sentenzi tal-Qorti Kriminali) li din il-Qorti ma tiddisturbax l-apprezzament dwar il-provi maghmul mill-Ewwel Qorti jekk tasal ghall-konkluzzjoni li dik il-Qorti setghet ragonevolment u legalment tasal ghall-konkluzzjoni li waslet ghaliha. Fi kliem iehor, din il-Qorti ma tirrimpjazzax id-diskrezzjoni fl-apprezzament tal-provi ezercitata mill-Ewwel Qorti, izda taghmel apprezzament approfondit tal-istess biex tara jekk dik l-Ewwel Qorti kienetx ragjonevoli fil-konkluzzjoni taghha. Jekk izda din il-Qorti tasal ghall-konkluzzjoni li l-Ewwel Qorti fuq il-provi li kellha quddiemha, ma setghetx ragjonevolment tasal ghall-konkluzzjoni li waslet ghaliha, allura din tkun raguni valida, jekk mhux addirittura mpellenti, sabiex din il-Qorti tiddisturba dik id-diskrezzjoni w konkluzzjoni (ara f’dan is-sens “inter alia” l-Appell Kriminali :Il-Pulizija vs Julian Genovese[footnoteRef:1],  Il-Pulizija vs. Raymond Psaila et.[footnoteRef:2] Ir-Republika ta’ Malta vs. George Azzopardi[footnoteRef:3] ; Il-Pulizija vs. Carmel sive Chalmer Pace[footnoteRef:4]; Il-Pulizija vs. Anthony Zammit[footnoteRef:5] u ohrajn .)  [1:  Deciza mill-Qorti tal-Appeli Kriminali nhar il-31 ta’ Lulju 2008]  [2:  Deciza mill-Qorti tal-Appeli Kriminali nhar it-12 ta’ Mejju 1984]  [3:  Deciza mill-Qorti tal-Appeli Kriminali nhar il-14 ta’ Frar 1989]  [4:  Deciza mill-Qorti tal-Appeli Kriminali nhar il-31 ta’ Mejju 1991]  [5:  Deciza mill-Qorti tal-Appeli Kriminali nhar il-31 ta’ Mejju 1991] 

Illi appropozitu, din il-Qorti tirriferi ghal dak li nghad minn LORD CHIEF JUSTICE WIDGERY fil-kawza R. v. Cooper[footnoteRef:6] (in konnessjoni mal-artikolu tal-ligi Ingliza s. 2 (1) (a) tal-Criminal Appeal Act, 1968) :-  [6:  Deciza mill-Qorti tal-Appeli Kriminali nhar l-1 ta’Dicembru 1994] 

“assuming that there was no specific error in the conduct of the trial, an appeal court will be very reluctant to interfere with the jury’s verdict (in this case with the conclusions of the learned Magistrate) , because the jury will have had the advantage of seeing and hearing the witnesses, whereas the appeal court normally determines the appeal on the basis of papers alone. However, should the overall feel of the case – including the apparent weakness of the prosecution evidence as revealed from the transcript of the proceedings – leave the court with a lurking doubt as to whether an injustice may have been done, then , very exceptionally, a conviction will be quashed.[footnoteRef:7]”  [7:  Blackstone’s Criminal Practice (1991), p. 1392] 

Illi fl-appell kriminali fil-kawza fl-ismijiet: Ir-Republika ta’ Malta vs. Ivan Gatt[footnoteRef:8], deciza fl-1 ta’ Dicembru, 1994 inghad illi :-  [8:  [1969] 1 QB 276] 

“Fi kliem iehor, l-ezercizzju ta’ din il-Qorti fil-kaz prezenti u f’kull kaz iehor fejn l-appell ikun bazat fuq apprezzament tal-provi, huwa li tezamina l-provi dedotti f’ dan il-kaz, tara jekk, anki jekk kien hemm versjonijiet kontradittorji – kif normalment ikun hemm – xi wahda minnhom setghetx liberament u serenament tigi emmnuta minghajr ma jigi vjolat il-principju li d-dubju ghandu jmur favur l-akkuzat u, jekk tali versjoni setghet tigi emmnuta w evidentement giet emmnuta…. , il-funzjoni, anzi d-dover ta’ din il-Qorti huwa li tirrispetta dik id-diskrezzjoni u dak l-apprezzament. Biex din il-Qorti, kif del resto gieli ghamlet – tiddisturba l-gudizzju … , trid tkun konvinta li l-istess ma setghux, taht ebda cirkostanza ragjonevoli, jaghtu affidament lillversjoni minnhom emmnuta.” 
Illi dan ghaliex din il-Qorti bhala Qorti ta’ revizjoni ma tkunx semghet hi x-xiehda jixhdu viva voce kif tkun semghethom l-Ewwel Qorti, imma tkun qed toqghod biss fuq id-depozizzjonijiet traskritti u ghalhekk, fejn si tratta ta’ valutazzjoni ta’ kredibilita’ ta’ xhieda, l-Ewwel Qorti jkollha vantagg ghax tkun semghat ix-xiehda u rat il-komportament taghhom fuq il-pedana tax-xhieda. 
Ghalhekk din il-Qorti ma tissostitwix id-decizjoni tal-Ewwel Qorti fuq apprezzament ta’ fatti anki jekk ma taqbilx maghha, jekk l-Ewwel Qorti setghet legalment u ragonevolment tasal ghal dik il-konkluzzjoni. Din il-Qorti pero’ taghmel ezami approfondit biex tara jekk l-Ewwel Qorti setghetx fuq il-provi li kellha tasal b’mod “safe and satisfactory” ghall-konkluzzjoni ta’ htija.
Illi ghalhekk din l-Onorabbli Qorti trid taghmel ezami akkurat u approfondit tal-provi prodotti.
Illi nhar il-11 ta’ Novembru, 2022 xehed l-Ispettur Lydon Zammit u spjega li bejn il-Hamis 9 u l-Gimgha 10 ta’ Novembru 2022 ghall-habta tas-1.00 a.m kienet sehhet serqa minn gewwa l-ufficini li jinsabu H’Attard fejn fiha insterqu ammont ta’ gojjellerija madwar €150,000. Il-Pulizija kienu qed jinvestigaw dak il-kaz meta xi hin wara ghall-habta ta’ xi 02.15 a.m il-pulizija waqt li kienu fuq ronda PC 479 u PC 167 innutaw zewg persuni li kienu qed jaghmlu uzu minn vettura li ma kellhiex number plates fuqha jigifieri kienet nieqsa fl-inhawi ta’ Haz Zebbug u ma kellhiex in-number plates la ta’ quddiem u lanqas ta’ wara.
B’hekk qam is-suspett li l-vettura kienet involuta f’xi haga illegali u hasbu li setghu kienu invouti fis-serqa. Ghalhekk il-vettura giet imwaqfa u fiha kien hemm l-appellant flimkien ma’ Keith Testa. Huma gew mgharfa li gew imwaqfa ghaliex kienu qed iduru minghajr number plates inwahlin fuq l-vettura. Jghid li huwa kien jaf lil Keith Testa ghaliex kellu kaz mieghu fejn sahansitra anke kellu l-bail conditions waqt li kien jaf li l-appellant ukoll kellu xi bail conditions. Huma ghamlu tfittxija f’din il-vettura fejn setghu instabu xi affarijiet  li sa dak il-hin kienu suspettuzi  li setghu kienu relatati mas-serqa li kienet ghadha kif sehhet. B’hekk gew infurmati b’dan ukoll. Peress li huwa kellu kaz kriminali ghaddej maghhom gie infurmat li x’aktarx kienu qed jiksru l-kundizzjonijiet tad-digriet moghti dwar il-helsien mill-arrest. Infurmhom li kienu ser jinzammmu ghall-aktar investigazzjoni,
Huwa flimkien ma l-Ispettur Stephen Gulia tkellmu mal-appellant u ma’ Keith Testa u infurmawhom li kienu ser ikelmuhom rigward il-ksur tal-bail conditions minhabba li inqabdu barra f’nofs il-lejl. Fil-fatt wara li kelmuhom huma kelmu lill-avukati taghhom. Jghid li l-appellant kien cempillu u qallu sabiex ighaddi ghalih biex jigbru it-tifla tieghu li kienet qeghda l-Imgarr. Meta l-appellant gie mitkellem wara li kien kellem lil Dr Franco Debono dan ghazel li jibqa’ sieket.
Huwa spjega li kien qieghed ufficjal prosekutur fil-kawza fl-ismijiet il-Pulizija vs George Galea  fejn inghata l-bail nhar il-5 ta’ Ottubru, 2022 minn din il-Qorti kif preseduta fejn kellu kundizzjoni li ma johrogx mid-dar 175, Anthony, Triq il-Marsa, Marsa qabel is-7.00 a.m u jirinkaza ruhu fit-8.00p.m, kopja ta’ dawn il-bail conditions gew esebiti u markati bhala dok LZX1.
Galea kien qed jiffaccja procedura ohra fuq armed robbery gewwa San Gwann li kien ghadu pendenti fejn ukoll inghata l-helsien mill-arrest mill-allura Magistrat Dr Antonio Micallef Trigona.  Huwa ipprezenta kopja ta’ digriet iehor moghti fil-konfront ta’ George Galea datat 4 ta’ Lulju, 2014 fejn imbaghad gew varjati mill-Qorti Kriminali mill-Imhallef Dr Antonio Mizzi fil-21 ta’ Lulju 2014. Huwa pprezenta il-varjazzjoni. It-tieni digriet dwar il-bail conditions hu markat bhala dok LYX2. Huwa pprezenta ukoll l-audio statement mehud tal-appellant li gie mmarkat bhala dok LYX3 wara li gharaf lill-appellant fl-awla.
PC 479 Frank Anthony Portelli xehed nhar il-11 ta’ Novembru 2022 u stqarr li kien qed jgharaf lill-appellant. Jiftakar li lejliet u cioe nhar l-10 ta’ Novembru, 2022 kien gie mghajjat flimkien ma PC 167 mill-control room fuq serqa u dan kien ghall-habta tas-1.30 a.m. Dahlu fis-sit u cioe Diamonds & More H’ Attard u hargu u bdew jippreservaw l-evidenza li kien hemm. Bdew iduru mal-ekwati ghaliex min kien seraq kien gja telaq minn fuq il-post  Fis-siegha u l-hin ghaddiet vettura bla pjanci u saqu ghal warajha ghax gihom suspett li setghet kienet involuta fis-serqa.  Huma waqqfu l-karozza li la kellha pjanci quddiem u lanqas wara u go fiha kien hemm l-appellant ix-xuffier ma persuna ohra. Ghamlu tfitxija fil-vettura u fil-bieba taghha kien hemm sikkina u ghalhekk talbu lis-surgent PS 1301 sabiex itihom id-dettalji tal-appellant u tal-persuna ohra u dan sabiex jigi verifikat jekk kienux fuq xi ksur tal-bail. Gew infurmati li kienu barra fuq ksur tal-bail u ghalhekk gew arrestati fuq ksur ta’ bail kif ukoll ghaliex kienet instabet arma bil-ponta li kienet fil-pussess taghhom. Imbaghad waslet unit ohra tal-pulizija u saret tfittxija ohra u instabu zewgt iskieken, mannara tal-laham, tnalja, zewg pari ingwanti, zewg maskri u xi turnaviti. Imbaghad waslu l-pulizija tad-distrett u taw handover.  
Mistoqsi in kontro ezami jekk kienx jaf liema kundizzjoni kien kiser jghid li kien jaf u kien dak tal-hin kif spjegat lilu minn PS 1301 Bonello.

PS 167 Philip Camilleri xehed nhar il-11 ta’ Novembru, 2022 u spjega li nhar l-10 ta’ Novembru, 2022 waqt li kien ma PC 479  u xi units ohra tal-RIU kellhom rapport dwar serqa li saret minn hanut Diamonds & More. Pero meta waslu fuq il-post il-malviventi kienu gja telqu minn fuq il-post u ghalhekk komplew bil-patrol. Fit-triq raw vettura griza ghaddejja bla pjanci u qajmitilhom xi suspett. Saqu wara din il-vettura  u waqfu naqra iktar ‘l fuq. Staqsewhom ghaliex ma kellhomx pjanci u qalulhom li kienu tilfuqhom. Talbuhom id-dettalji taghhom u talbuhom johorgu mill-vettura biex jghamlu search kemm fuqhom kif ukoll fil-vettura. Fuq il-persuna taghhom ma sabu xejn. Fil-vettura lemhu sikkina u dak il-hin stess infurmaw lis-surgent tal-ghassa ta’ Birkirkara. Staqsewh jekk kienx il-kaz ta’ xi ksur ta’ bail conditions u is-surgent infurmhom fl-affermattiv. Qalilhom biex ituhom id-dirittijiet taghhom u sabiex jghidulhom li kienu taht arrest in konnessjoni ma ksur ta’ bail.  Qalilhom li kien sejjer fuq il-post. Komplew bis-search taghhom  ghax kienu lahqu gew aktar pulizija u sabu affarijiet relatati ma’ serq. Qalulhom ukoll li kienu taht arrest fuq allegat serq. Minn hemmhekk tkomplew bl-investigazzjoni minm naha tad-distrett. Mistoqsi jekk meta tkellem mas-surgent fuq il-ksur tal-bail qallux x’kienu dawn il-kundizzjonijiet jghid li le salv li kienet kwistjoni ta’ hin. Ikkonferma li qaghad fuq il-kelma tas-surgent.

Stephania Calafato Testa, Assistent Registratur tal-Qorti u Tribunal Kriminali tghid li giet mitluba tipprezenta il-bail conditions ta’ George Galea . Hija pprezentat dak kollu li ghandu x’jaqsam, mal-ghoti tal-helsien mill-arrest ta’ George Galea li jinsab fil-process kontra George Galea numru 690/2013 u kkonfermat li kienu ghandhom in vigore.  Dan id-dokument gie markat bhala Dok SCT. Anke d-digriet tal-bail immarkat LYX1 ghadu in vigore.
Illi nhar is-27 ta’ Dicembru 2022 ix-xhud regghet iddeponiet u pperzentat varjazzjoni ohra tal-bail condition ta’ George Galea dwar il-hin ta’ rinkazar. Flimkien mar-rikors u d-digriet relattiv ipprezentat ix-xhieda ta’ Daniel Orsini li kien qed ihaddem lil Galea.  Stqarret li fil-fehma taghha kien hemm imnizzel li l-kundizzjoi ta’ rinkazar ma tkunx tappplika meta George Galea ikun qieghed fuq xoghol ma’ Daniel Orsini. Dawn gew mmarkati bhala Dok GVX. Minn qari tad-digrit li jinsab a fol. 110 ta l-atti jirrizulta li skond id-digriet tad-29 ta’ Novembru 2016 meta George Galea ma jkunx xoghol irid jirrinkaza ruhu fis-02.15am.

Is-Supretendent Fabian Fleri xehed nhar id-9 ta’ Dicembru, 2022 u muri d-dokument mmarkat bhala dok SCT jghid li dawn huma il-bail conditions li nghata George Galea l-akkuzat qua appellant meta huwa kien prosekutur fil-kawza tieghu liema kawza kienet ghadha ghaddejja quddiem il-Qorti. Jghid li kien hemm hafna digrieti ghaliex id-digriet originali kien gie varjat matul iz-zmien ghaliex il-kawza kienet ilha ghaddejja mis-sena 2013 u sa fejn jaf hu dawn huma l-varjazzjonijiet kollha.

PS 1301 Christian Bonello xehed nhar it-2 ta’ Dicembru 2022 u qal li nhar l-10 ta’ Novembru, 2022 l-ghassa tad-distrett ta’ Birkirkara giet infurmata li kien hemm serqa fi stabiliment li jbiegh il-gojjelli f’ H’Attard. Marru u ghamlu l-investigazzjoni taghhom u raw il-cameras tas-sigurta’ biex jipprova jidentifikaw l-allegati malviventi fejn fost affarijeit ohra innotaw kien hemm persuna liebsa ingwanti homor. Ftit wara l-pulizija tal-RIU kienu infurmawh li kienu waqfu karozza bla pjanci fi Triq l-Imdina u meta ghamlu tfittxija fil-vettura sabu xi oggetti li jistghu jintuzaw ghas-serq. Huwa mar fuq il-post u sab li kien hemm zewg minn nies li kienu gja arrestati u vettura bla pjanci. Huwa tahhom id-drittijiet taghhom quddiem PS 1027 u qalilhom li kienu arrestati fuq suspett ta’ serq.  Staqsihom minn fejn kienu ghaddew u huma ghamlu stqarrija zghira u staqsihom jekk kellhomx xi kundizzjonijiet tal-bail u jekk jiffirmawx f’xi ghassa u t-tnejn li huma wiegbu fl-affermattiv.  It-tnejn li huma qalulu li suppost kienu qeghdin gewwa dak il-hin u l-iskuza taghhom kienet kienet illi kellhom imorru l-Imgarr sabiex jasistu lit-tifla jew xi hadd li tigi minnhom  u huwa kkonferma dan billi cempel l-ghassa tal-pulizija tal-Hamrun peress li kienu qalu li jiffirmaw l-ghassa tal-pulizija tal-Hamrun. Qal li l-akkzuat jiffirma fuq il-bail book number 1.

Ikkonferma li dan l-incident sehh bejn il-lejl tad-9 u l-10 ta’ Novembru 2022 ghall-habta tas-2.00 a.m. L-arrest taghhom gie registrat fid-detainee book tal-ghassa ta’ Birkirkara. Huwa pprezenta kopja tal-okkorenza mehuda minnu u jghid li gharaf lill-akkuzat bhala George Galea. Din giet markata bhala dok CBG.

Ikkonferma in kontro ezami li meta mar fuq il-post ma kienx jaf min huma iz-zewgt irgiel li gew imwaqfa izda sar jaf minn huma minn verifika li ghamel mal-MPS u mll-bail book relattiv. Kien hu li ha hsieb li jaghmel l-identifikazzjoni tal-akkzuat u ta’ Keith Testa li gie imwaqqaf mieghu.  Jghid li kien hu li ta t-twissija u li Galea ma riedx l-assistenza tal-avukat. Fuq persuntu kellu l-body cam tal-pulizija. Qabel dan l-incident jghid li ma kienx jaf lill-akkuzat u lanqas lil Keith Testa.

Ikkunsidrat.

Illi l-appellant instab hati ta’ l-ewwel tlett akkuzi u l-appellant qed jintavola l-appell tieghu dwar  il-htija fir-rigward ta dawn it-tlett akkuzi. Fl-ewwel u it-tieni akkuza l-appellant gie mixli li fil-lejl ta’ bejn id-9 u l-10 ta’ Novembru 2022 gewwa l-Gzejjer Maltin naqas li jhares l-kundizzjonijiet impost fuqu mill-Qorti Kriminali (Malta) per l-Imhallef Dr Consuelo Scerri Herrera fid-digriet taghha tal-5 ta’ Ottubru 2022 fejn inghata l-helsien mill-arrest taht nurmu ta’ kundizzjonijiet u talli naqas li ihares lejn il-kundizzjoni mposta mill-Magistrat Dr Antonio Micallef Trigona nhar l-4 ta’ Lulju 2014 u susegwentement varjat mill-Qorti Kriminali fil-21 ta’ Lulju 2014 u varjat mill-Qorti Kriminali l-Imhallef David Scicluna.

Jirrizulta minn ezami ta l-atti li l-Ispettur Lydon Zammit waqt li kien qed jiddeponi fl-awla esebixxa kopja vera tad-digriet li nghata fil-5 ta’ Ottubru 2022  li gie mmarkat bhala dok LZX1 u jinsab a fol. 16 sa 21 tal-atti. Dan gie kkonfermat li kien ghadu in vigore mir-Registratur tal-Qorti u Tribunali Kriminali Stefania Calafato Testa. L-Ispettur kkonfermali huwa kien l-ufficcjal prosekutur f’dawk il-proceduri. Il-kundizzjoni numru 6 f’dan id-digriet jipprovdi li l-appellant ghandu jirtira gewwa ir-residenza tieghu mhux aktar tard mit-20.00p.m u li ma johrogx mid-dar qabel l-ghada filghodu fis-7.00a.m. Ghalhekk ma hemmx dubju li l-appellant kiser dan id-digriet b’mod lampanti u dan ghaliex instab barra fis-sieghat bikrin ta’ filghodu tal-jum 10 ta’ Novembru 2022 u ghalhekk l-ewwel Qorti kient korretta meta sabitu hati tal-ewwel akkuza.

Fir-rigward tat-tieni digriet u cioe’ dak id-digriet dwar il-helsien mill-arrest moghti mill-Qorti tal-Magistrati (Malta) fl-4 ta’ Lulju 2014 bil-varjazzjonijiet relattivi gie esebit fl-atti mill-Assistent Registratur Qorti u Tribunali Kriminali Stefania Calafato Testa li gie mmarkat bhala Dok SCT u jinsab esebit fl-atti a fol. 55 sa 90 ta’ l-atti. Flimkien ma’ dan id-dokument esebiet dokument iehor mmarkat bhala Dok GVX li jinsab a fol. 106 sa 120 tal-process varjazzjoni fil-hin tar-rinkazar moghtija b’digriet datat 29 ta’ Jannar 2016. Dan id-digriet inghata wara li l-appellant kien talab sabiex il-hin ta’ rinkazar tieghu  jigi estiz sas-2.00a.m kuljum  u dan in vista tax-xoghol li kien qed jahdem. Jirrizulta li bid-digriet tad-29 ta’ Jannar 2016, il-Qorti tal-Magistrati (Malta) Bhala Qorti Istruttorja laqghet it-talba b’dana li varjat il-kundizzjoni tar-rinkazar fis-sens li tali kundizzjoni m’ghandhiex tapplika meta l-appellant ikun fuq ix-xoghol max-xhud u cioe’ ma’ Daniel Orsini b’dan ukoll li f’kaz bhal dan ikun tenut jirrinkaza mhux aktar tard mis-2.15a.m. Stefania Calafato testa ikkonfermat li l-proceduri li jirrigwardaw dan id-digriet kienu ghandhom sub judice.

Fir-rigward ta’ dan id-digriet id-difiza irriteniet bil-qawwa li l-kliem xejn ma hu felici u ghalhekk ma hux facli li jinghata interretazzjoni tieghu u dan ghaliex jista’ jinftiehem li l-appellant kellu d-dritt li jibqa’ barra sas-2.00a.m.  jekk ikun xoghol ma’ Daniel Orsini u jekk le ghandu jkun id-dar sa mhux aktar tard mis-2.20 a.m. Il-prosekuzzjoni ma din l-interpretazzjoni ma taqbilx  u tghid li huwa kellu jirrinkaza ruhu id-dar sa mhux aktar tard mis-2.15a.m f’kaz li jkun xoghol.  Illi liema hi l-interpretazzjoni li ghandha tinghata lil din il-kundizzjoni zgur pero li fis-2.20 a.m George Galea ma kienx id-dar u ghalhekk zgur li kiser dan id-digriet u ghalhekk ghandu jinsab hati ukoll tat-tieni digriet kif sewwa ghamlet l-ewwel Qorti.  B’dan pero li din il-Qorti ghandha ghal kull buon intenditore titlob kjarifika lil Qorti dwar din il-kundizzjonni sabiex ma jkunx hemm repetizzjoni ta’ ksur f’dan ir-rigwarrd.

Dwar it-tielet akkuza l-appellant ghamel uzu minn vettura li kienet bla pjanci fuq quddiem u fuq wara u dan kontra dak espost fl-artikolu 32 (1) (4) u (7) tal-L.S 368.02 Id-difiza isostni li l-ewwel Qorti ma setghetx issib lill-appellant hati ta’ din l-akkuza ghaliex l-prosekuzzjoni naqset li tipprova li l-vettura li kien qed isuq George Galea kienet registrata f’ismu.  Il-ligi pero ma tghidx li huwa responsabbli sid vettura li tinstaq minghajr pjanci izda issib htija f’kul min jghamel uzu ta’ vettura minghajr pjanci u ghalhekk ma hemmx dubju li George Galea li kien qed isuq il-vettura ghandu jinstab hati ta’ din it-tielet akkuza.  L-ewwel Qorti marret oltre u spjegat li f’dan il-kaz is-sewweiq ghandu jitqies li hu bla licenzja  u dan skond l-istess regolament.

Ghalhekk din l-Qorti bhall-ewwel Qorti qed issibu hati tal-ewwel tlett akkuzi. 

Id-difiza tal-appellant li din l-Qorti ma setghetx issib lill-appellant hati ta’ din it-tielet akkuza ghaliex il-vettura ma gietx esebita ma hu ta’ l-ebda difiza ghal din il-qorti  u lanqas ma kien hemm ghalfejn il-proskeuzzjoni tipprova min kien ir-registered owner tal-vettura u dan ghaliex il-ligi ma tirrikjedix dan.

Dwar il-piena l-appellant interpona ukoll aggravju u stqarr li l-piena inflitta kienet wahda eccessiva. F’dan ir-rigward jinghad li f’dawn il-proċeduri t’appell mill-piena, dil-Qorti, in kwantu Qorti ta’ reviżjoni tas-sentenza tal-Qorti tal-Maġistrati trid tara jekk il-Qorti tal-Maġistrati setgħetx legalment u raġonevolment tasal għal dik il-piena billi tistharreġ jekk il-piena inflitta minnha kienetx taqa’ fil-parametri imsemmija fil-Liġi, jekk kienetx żbaljata fil-principju jew kienetx manifestament eccessiva.

Kif ġie mistqarr mill-Qorti tal-Appell Kriminali (Superjuri) fil-kawża fl-ismijiet The Republic of Malta vs. Kandemir Meryem Nilgum and Kucuk Melek deċiża nhar il-25 t’Awissu 2005: 

It is clear that the first Court took into account all the mitigating as well as the aggravating circumstances of the case, and therefore the punishment warded is neither wrong in principle nor manifestly excessive, even when taking into account the second and third grounds of appeal of appellant Melek. As is stated in Blackstone’s Criminal Practice 2004 (supra): 
“The phrase ‘wrong in principle or manifestly excessive’ has traditionally been accepted as encapsulating the Court of Appeal’s general approach. It conveys the idea that the Court of Appeal will not interfere merely because the Crown Court sentence is above that which their lordships as individuals would have imposed. The appellant must be able to show that the way he was dealt with was outside the broad range of penalties or other dispositions appropriate to the case. Thus in Nuttall (1908) 1 Cr App R 180, Channell J said, ‘This court will...be reluctant to interfere with sentences which do not seem to it to be wrong in principle, though they may appear heavy to individual judges’ (emphasis added). Similarly, in Gumbs (1926) 19 Cr App R 74, Lord Hewart CJ stated: ‘...that this court never interferes with the discretion of the court below merely on the ground that this court might have passed a somewhat different sentence; for this court to revise a sentence there must be some error in principle.” Both Channell J in Nuttall and Lord Hewart CJ in Gumbs use the phrase ‘wrong in principle’. In more 
recent cases too numerous to mention, the Court of Appeal has used (either dditionally or alternatively to ‘wrong in principle’) words to the effect that the sentence was ‘excessive’ or ‘manifestly excessive’. This does not, however, cast any doubt on Channell J’s dictum that a sentence will not be reduced merely because it was on the severe side – an appeal will succeed only if the sentence was excessive in the sense of being outside the appropriate range for the offence and offender in question, as opposed to being merely more than the Court of Appeal itself would have passed.[footnoteRef:9]” [9:  ] 

This is also the position that has been consistently taken by this Court, both in its superior as well as in its inferior jurisdiction

Mill-banda l-ohra din il-Qorti trid taghmel l-evalwazzjoni taghha dwar jekk il-Qorti tal-Magistrati applikatx piena li kienet manifestament eccessiva meta wiehed jiehu kont ukoll tal-aspetti retributtivi u preventivi tas-sentenza emessa minnha. Kif intqal 
aktar il-fuq fl-appell Kandemir u li ġie wkoll imbagħad ribadit fl-appell superjuri Ir-Repubblika ta’ Malta vs. Marco Zarb, deciza nhar il-15 ta’ Diċembru 2005, din il-Qorti bhala Qorti ta’ appell ma tiddisturbax is-sentenza moghtija mill-Qorti tal-ewwel istanza sempliċiment ghaliex kienet tippreskrivi piena li kienet ghola minn dik li din il-Qorti kif komposta kienet kieku taghti kieku kienet hi li qeghda teroga l-piena. Biex l-appell jirnexxi, kien meħtieġ li l-appellant juri li l-piena moghtija mill-Qorti tal-Magistrati kienet tohroġ barra mill-parametri tal-piena jew mizuri applikabbli għall-każ. Din il-Qorti ma tinterferix ma pieni li ma jkunux jidhru li huma zbaljati fil-principju, ghalkemm ikunu jidhru li huma pieni horox ghal xi Gudikanti. Biex piena mogħtija minn Qorti tal-Ewwel Istanza tkun tista’ tiġi mibdula jrid jiġi pruvat li kien hemm xi zball fil-principju wara l-emanazzjoni ta’ dik il-piena. Il-Qorti tal-Appell Kriminali fl-Ingilterra żviluppat ukoll il-kunċett ta’ sindakabilita tal-piena tal-Qorti tal-Ewwel Istanza fil-kaz li din tkun eccessiva jew manifestament eccessiva. Biss dan ma jfissirx li sempliciment ghax sentenza tkun tidher li hija fuq in-naha aktar severa din tkun tissodisfa dan it-test tal-eċċessivita jew eċċessivita manifesta. Anzi dik il-Qorti ttenni li appell fuq tali piena jkun jista’ jiġi milqugh jekk jirriżulta li s-sentenza tkun barra l-parametri tal-piena li tkun applikabbli : 

a. għall-offiża in kwistjoni u 
b. għaċ-ċirkostanzi tal-ħati 

u mhux ghaliex tkun piena li tkun ghola minn dik li kieku l-Qorti tal-Appell kienet teroga għall-każ in kwistjoni. Dawn il-principji ġew ukoll imħadnin minn din il-Qorti, kolleġjalment komposta fis-sentenza Ir-Repubblika ta’ Malta vs Carmen Butler et. deciza nhar is-26 ta’ Frar 2009 fejn gie mistqarr ukoll is-segwenti : 

Fil-verita`, dawn il-principji huma rifless tal-principju l-iehor li meta jkun hemm sentenza li tigi appellata mill-hati, il-Qorti tal-Appell Kriminali, bhala regola, ma tiddisturbax il-piena erogata mill-ewwel qorti sakemm dik il-piena ma tkunx manifestament sproporzjonata jew sakemm ma jirrizultax li l-ewwel qorti tkun naqset milli taghti importanza lil xi aspett partikolari tal-kaz (u anke, possibilment, lil xi cirkostanza sussegwenti ghas-sentenza ta’ l-ewwel qorti) li kien jincidi b’mod partikolari fuq il-piena. S’intendi, kif diga` nghad, “sentencing is an art rather than a science” u wiehed ma jistax jippretendi xi precizjoni matematika jew identita` perfetta fit-tqabbil tal- fatti ta’ kaz ma’ iehor jew tal-piena erogata f’kaz ma’ dik erogata f’kaz iehor.

Il-gurisprudenza prevalenti f’dan il-kuntest, tgħallem li meta Qorti tiġi biex teroga piena trid tieħu kont taċ-ċirkostanzi kollha li jsawru l-każ, jiġifieri dawk tal-vittmi, l-interessi tal-komunita’ kollha kemm hi, kif ukoll dawk tal-ħati. F’dan is-sens, kemm il-gurisprudenza lokali kif ukoll dik Ingliża tistabbilixxi li fl-eżerċiżżju ta’ reviżjoni imholli lilha, il-Qorti tal-Appell Kriminali trid tistharreg appell fuq il-piena inflitta kemm billi tqis ic-cirkostanzi kollha prevalenti li l-Qorti tal-Ewwel Istanza setghet kienet f’qaghda li tara, kif ukoll, skont kif imsemmi fis-sentenza Butler tqis anke, possibilment, lil xi cirkostanza sussegwenti ghas-sentenza ta’ l-ewwel Qorti.

F’dan il-kaz l-ewwel Qorti ikkundannat lill-appellant piena ta’ prigunerija ta’ sena effettiva. M’hemmx dubbju li l-appellant ma tax kaz l-ordnijiet tal-Qorti tant li l-appellant qabad u ghamel dak li xtaq u naqas milli josserva l-ordni taghha. Ghalhekk fil-kwadru tas-suespost u cioe’ li r-raguni li l-appellant ta sabiex instab barra wara l-hin kienet wahda inokwa u konsegwentement it-terminu ta’ prigunerija imposta mill-ewwel Qorti hija gustifikata.

L-ewwel Qorti ordnat ukoll il-konfiska  ta’ €2,000 moghti bhala depositu u s-somma ta’ €5,000 moghtija bhala garanzija meta inghata d-digriet mill-Qorti Kriminali nhar il-5 ta’ Ottubru 2022. Kif ukoll is-somma ta’ €3,000 mis-somma ta €30,000 imposta bhala depositu bid-digriet ghal helsien mill-arrest nhar l-4 ta Lulju 2014 u ghalhekk l-ewwel Qorti kienet ragonevoli u ma ordnatx il-konfiska tal-ammont kollu.  Din il-Qorti ma tara l-ebda raguni ‘l ghaliex ghandha tiddipartixxi minn tali ragunament u decizjoni.

Din il-Qorti bhall-ewwel Qorti qeghda ukoll tordna ai termini tal-artikolu 579(3) tal-kap 9 tal-ligijiet ta’ Malta ir-revoka tal-helsien mill-arrest moghti lill-appellant bis-sahha tad-digriet moghti nhar il-5 ta’ Ottubru 2022 kif varjat bid-digriet moghti nhar l-4 ta’ Lulju 2014 kif ukoll varjat bid-digriet tal-21 ta Luju 2014 u tat-28 ta’ Novembru 2014 u bid-digriet tal-Qorti tal-Magistrati (Malta) bhala Qorti Istruttorja datati 16 ta’ Dicembru 2014, 23 ta’ April 2015 u 29 ta’ Jannar 2016 u tordna l-arrest immedjat tieghu mill-gdid.

Qeghda tordna ukoll ai termini tal-artikolu 15(3) tal-kap 65 tal-Ligijiet ta’ Malta skwalifika tal-licenzja tas-sewqan ghall-perijodu ta’ sena mill illum f’12.00a.m.

